
Bréf menntamálaráðuneytisins til skólastjóra Gagnfræðaskóla 

Reykvíkinga, um að gagnfræðapróf í skólanum veiti sama rétt til að 

sanga undir stúdentspróf og gagnfræðapróf við menntaskóla o. fl. 

Hér með er yður tjáð, herra skólastjóri, að ráðuneytið hefur ákveðið, að gagn- 
fræðapróf við Gagnfræðaskóla Reykvíkinga á þessu ári skuli veita sama rétt til að 
sanga undir stúdentspróf eins og gagnfræðapróf við menntaskóla, sbr. 35. gr. reglu- 
serðar fyrir Menntaskólann í Reykjavík, nr. 3/1937. Jafnframt skal próf í bókfærslu 
og kristnum fræðum upp úr Il. bekk skólans, og próf í dönsku og eðlisfræði upp 

úr IV. bekk hans, teljast fullgilt stúdentspróf í þeim greinum. 
Samkvæmt þessu mun ráðuneytið skipa prófdómendur við þau próf, er að 

framan greinir, og verða þeir hinir sömu og við Menntaskólann í Reykjavík. Þeir 
skulu gæta þess, að prófin verði í alla staði sambærileg við hliðstæð próf í Mennta- 
skólanum, enda verkefni í ólesnum námsgreinum hin sömu við báða skólana. 

HAFNARREGLUGERÐ 

fyrir Reyðarfjarðarkauptún. 

I. Takmörk hafnarinnar. 

1. gr. 

Reyðarfjarðarhöfn tekur yfir Reyðarfjörð vestan línu, sem hugsast dregin úr 

Hagahorni norðan fjarðarins í Hlein sunnan fjarðarins. 

11. Stjórn hafnarinnar. 

9 2. gr. 
Gjöld þau, sem ákveðin eru í reglugerð þessari, skulu renna í hafnarsjóð Reyð- 

arfjarðar, og skal honum varið til þess að gera umbætur á höfninni, til byggingar 
mannvirkja, er höfninni tilheyra, og til leiðarmerkja við höfnina og innsiglingu. 

Hafnarnefnd Reyðarfjarðar skipa þrir menn. Er hreppstjóri Reyðarfjarðar- 
hrepps formaður nefndarinnar, og hefur hann á hendi innheimtu hafnargjaldanna 
og reikningsskil fyrir hafnarsjóð. Hina tvo nefndarmenn kýs hreppsnefnd til fjög- 
urra ára Í senn og skal annar þeirra ávallt vera í hreppsnefndinni. Kosning í hafnar- 
nefnd skal jafnan fylgja hreppsnefndarkosningum. 

Hafnarnefnd skal sjá um að reglugerð þessari sé hlýtt og stjórna hafnarsióðn- 
um með eftirliti hreppsnefndar. 

Hreppsnefnd veitir fé úr sjóðnum til umræddra framkvæmda, eftir tillögum 
hafnarnefndar, og ber ábyrgð á sjóðnum, sem öðrum eignum hreppsins. 

Reikningur hafnarsjóðs skal fylgja sveitarsjóðsreikningum og endurskoðast 
og úrskurðast ásamt þeim. Handbært fé sjóðsins skal ávallt ávaxta í Landsbank- 
anum eða annarri jafntryggri lánsstofnun. 

TITIL. Um almenna reglu. 

3. gr. 
Hafnarnefnd sér um, að gætt sé almennrar reglu á höfninni og við hana. Er 

öllum skylt að hlýða boði hennar og banni tafarlaust og enn fremur þeirra starfs- 
manna, sem hún setur til þess að gæta reglu. 

4. gr. 
Skylt er að gæta allrar varúðar í meðferð elds og ljósa í skipum á höfninni. Í 

skipum, sem flytja eldfim efni, má ekki kveikja eld eða ljós, nema í eldavél skipsins 
og á ljóskerum. Tóbaksreykingar eru bannaðar á því svæði, sem unnið er að ferm- 
ingu þeirra eða affermingu. 

ð. SI. 
Seglfestu eða öðru, sem valdið getur skemmdum, má hvergi kasta út á höfn- 

inni, og seglfestu má hvergi taka innan takmarka hafnarinnar, nema með leyfi 
hafnarnefndar. 

Við höfnina má ekki gera nein hafnarmannvirki, né breyta eða auka við þau, 
sem nú eru, og ekki heldur fylla upp né dýpka út frá landi, nema leyfi hafnar- 
nefndar komi til, og gildir leyfið aðeins til eins árs, sé það látið ónotað. 

IV. Um legu skipa og umferð þeirra á höfninni. 

6. gr. 
Fiskiskip og önnur skip, sem ferma ekki né afferma, mega aldrei leggjast svo 

á höfninni, að tálmi fermingu eða affermingu annarra skipa og skulu þau í hvert 
skipti skyld að hlýða boði hafnarnefndar eða umboðsmanns hennar um það, hvar 
þau skuli leggjast. Aldrei mega slík skip liggja svo nærri bryggjum, að ekki sé 

nægilegt pláss fyrir önnur skip að komast að og frá. 
Skipum eða bátum má ekki leggja svo, að það hindri eða tefji umferð um 

höfnina. 
Skip eða bátar mega aldrei leggja svo frá sér strengi eða aðrar festar, að bað 

tálmi umferð. Festar skipa má aldrei leggja yfir alfaraleið. 

V. Um hafnargjöld. 

7. gr. 

Öll skip 12 smálestir nettó og þar yfir, skulu greiða hafnargjald, er þau koma 
á Reyðarfjarðarhöfn og hafa eitthvert samband við land. 

Undanþegin hafnargjaldi eru herskip, varðskip, björgunarskip, skemmntiskip, 

hverrar þjóðar sem eru, skip, sem gerð eru út til vísindarannsókna, skip, sem leita 
hafna vegna sjóskemmda og skip, er leita hafnar vegna óveðurs, en hafa ekkert 
samband við land. Enn fremur öll innlend fiskiskip, sem eru að fiskveiðum við 
strendur landsins, ef þau afferma ekki né ferma annað en það, sem afla þeirra 
og útgerð snertir. 

Hafnargjöld greiðast af nettó stærð skipa og reiknast í heilum tölum, en brot- 
um skal sleppa. 

8. gr. 

a. Skip, sem sigla eftir opinberum áætlunum, skulu greiða 5 aura af hverri nettó 
smálest, í hvert sinn sem þau leggjast á höfnina. 

b. Öll önnur skip, sem til hafnar koma, skulu greiða 10 aura í hafnargjald af 
hverri nettó smálest.

VI. Um vörugjald. 

9. gr. 
Vörugjald skal greiða af öllum vörum, svo og af skepnum lifandi og dauðum, 

sem fermdar eru eða affermdar á höfninni, með þeim undantekningum, sem um 

gelur Í næstu grein. 

10. gr. 
Fyrir vörur, sem samkvæmt farmskrá skips eru ákveðnar til umhleðslu og 

ciga því ekki að leggjast í land, nema um stundarsakir, greiðist aðeins hálft gjald. 

Af vörum, sem settar eru á land og eiga að fara aftur með sama skipi, enda sé 

það ákveðið samkvæmt farmskránni, greiðist ekkert gjald. 

11. gr. 
Þessar vörur eru algerlega undanþegnar vörugjaldi: 

a. Umbúðir, sem endursendar eru, enda sé þess getið á farmskránni. 
b. Vistir og aðrar nauðsynjar skipa og báta til eigin notkunar, sem fluttar eru 

úr landi. 
c. Póstflutningur og veniulegur farþegaflutningur. 
d. Vörur og tæki til hafnarinnar. 

12. gr. 
Vörugjaldið skal reikna eftir máli eða þyngd með umbúðum. Brot úr gjald- 

einingu telst heil gjaldeining. Fara skal eftir farmskrá skipa við útreikning vöru- 
gjalds, og er skipstjóri eða umboðsmaður hans skyldur að láta hafnarnefnd í té 
eftirrit af farmskrá skips hans. Sé engin farmskrá skal skipstjóri eða formaður 
báts gefa drengskaparvottorð um vörumagn, sem skip hans hefur fermt eða af- 
fermt. Þyki hafnarnefnd eða umboðsmanni hennar ástæða til, getur hún hvenær 
sem er, látið ákveða vörumagiið á þann hátt, sem hentugast þykir. Reynist vöru- 
magnið meira en upp var gefið, greiðir skipið kostnaðinn. 

Ef Vmsar vörutegundir eru í sömu umbúðum, skal reikna vörugjald eftir 
þeirri tegund, sem hæst gjald skal greiða af. 

13. gr. 

Vörugjaldskra. 

1. Af salti, kolum, sementi, áburði, síldarmjöli og fiskimjöli skal greiða 20 aura 
fyrir hver 100 kg eða minna. 

2. Af steinolíu og benzini 50 aura fyrir % tunnu. 
3. Af steinolíu og benzini 25 aura fyrir % tunnu. 
4. Af tómum tunnum, uppsettum og óuppsettum, 10 aurar fyrir hverja. 
5. Af trjáviði og öðrum vörum, sem reiknast eftir rúmmáli, 5 aurar fyrir rúmfet. 
6. Af bifreiðum kr. 15.00. 
7. Af bátum kr. 5.00. 
8. Af stórgripum (lifandi) kr. 5.00 fyrir hvern grip. 

9. Af lifandi sauðfé kr. 0.25 fyrir hverja kind. 
10. Af kjöttunnum (heilum) kr. 0.50 fyrir hverja. 

11. Af kjöttunnum (hálftunnum) kr. 0.25 fyrir hverja. 

I2. Af kindaskrokkum kr. 0.10 fyrir hvern. 
13. Af ull kr. 0.50 fyrir ballann. 
14. Af gærum í búntum kr. 0.05 fyrir hvert búnt. 
15. Af heyi kr. 0.25 fyrir hver 100 kg. 

16. Af saltsíld kr. 0.25 fyrir hverja tunnu. 
17. Af fiski nýjum og ísuðum kr. 0.10 hver 100 kg. 
18. Af fiski frosnum kr. 0.14 fyrir 100 kg. 
19. Af saltfiski óverkuðum kr. 0.20 fyrir 100 kg. 
20. Af saltfiski verkuðum kr. 0.30 fyrir 100 kg. 
21. Af öllum öðrum gjaldskyldum vörum kr. 0.40 fyrir hver 100 kg. 

VII. Um greiðslu hafnargjalda. 

14. gr. 
Skipstjóri eða formaður ber ábyrgð á greiðslu hafnargjalda, sem innheimta 

skal samkvæmt reglugerð þessari. Ef enginn skipstjóri eða formaður er á skipinu, 
her eigandi ábyrgð á greiðslu gjaldanna. Hafnarsjóður hefur haldsrétt á skipinu, 
unZ gjöldin eru greidd. 

15. gr. 
Gjald fyrir vörur, er getur um í 13. gr., greiði eigandi eða umboðsinaður hans 

og hefur hafnarsjóður haldsrétt á vörunum, unz gjaldið er greitt. 
Ef margir eiga vörur með sama skipi, skal afgreiðslumaður skipsins standa 

skil á greiðslum. Ef skip eða bátur hefur ekki farm sinn skráðan, ber skipstjóri 
eða formaður ábyrgð á greiðslu vörugjaldanna. Vörugjald fellur í gjalddaga við 
fermingu eða affermingu vörunnar. 

16. gr. 
Öll gjöld samkvæmt reglugerð þessari má taka lögtaki. 5) Þ!U5 5 

VINI. Ýmis ákvæði. 

17. gr. 
Hverja þá skipun, sem samkvæmt reglugerð þessari má gefa skipi, skal gefa 

stýrimanni, ef skipstjóri er ekki í skipi, og ekki umboðsmaður hans. Ef stýrimaður 
er fjarverandi, má gefa einhverjum öðrum af skipshöfninni skipunina, og er það 

jafngilt, sem skipstjóri hefði fengið skipunina sjálfur. 

18. gr. 
Brot gegn reglugerð þessari varða sektum allt að 400 krónum, nema þyngri 

refsing liggi við samkvæmt lögum. 

19. gr. 
Með mál út af brotum á reglugerð þessari skal farið sem almenn lögreglumál. 

Reglugerð þessi staðfestist hér með samkvæmt lögum nr. 76 14. nóvember 1917, 
til að öðlast þegar gildi, og Þirtist til eftirbreytni öllum þeim, sem hlut eiga að 
máli. Jafnframt er úr gildi numin hafnarreglugerð fyrir Reyðarfjarðarkauptún, 

nr. 15 frá 11. marz 1930. 

Atvinnu- og samgöngumálaráðuneytið, 19. febrúar 1945. 

Emil Jónsson. 

Vigfús Einarsson.


